
pekerja-pekerja Melayu dan Cina telah menurun.

Orang-orang India masih merupakan golongan proletariat

yang terbesar di sektor perladangan.

3.2 Struktur dan Sususnan Pekerjaan di Ladang
Carey Barat

Struktur pekerjaan di peringkat nasional dicerminkan
di Pulau Carey. Di ladang Carey Barat juga majoriti daripada
pekerja-pekerja adalah terdiri daripada orang-orang India. Malah

Y8% daripada pekerja-pekerja di ladang ini adalah kaum keturunan

India.

Jumlah pekerja-pekerja ladang ini ialah lebih kurang
237 orang, termasuk pengurus dan pegawai-pegawai pentadbiran dan

perkeranian. (rujuk jadual 3.4)

Jadual 3.3: Jenis Pekerjaan Responden

Jenis Pekerjaan Bilangan Peratus
Harvester 23 46
Weeder 11 22
Pruners 6 12
Buruh Am 6 12
Pekerja kilang 4 8

Jumlah 50 100

Jadual 3.4: Bilangan Pekerja-pekerja di Ladang Carey
Barat Mengikut Jenis Pekerjaan

Jenis Pekerjaan Juml ah
Harvester 80
Weeder 40
Pruners 20)
Pekerja Kilang 35
Buruh Am 40
Mandur/Kepala 18
Pembantu Hospital (H.A) 3
Pembantu Pengurus 1
Pegawai Perkeranian 10
Pengurus 1

Jumlah 237

Sumber: Laporan Tahunan Pengurus Ladang (1984)

Jadual 3.5: Struktur Pekerjaan di Malaysia, 1980

Exekutif, Profesional

Pengurus guru dan pengajar

Bukan Buruh Pegawai Perkerania

/ ) Buruh Buruh Am/
947 ﬂ\\\\ 1//// 88.9% \\\\\yanual Workers

Carey

Sumber: Rancangan Malaysia Keempat - Jadual 9.6

Mengikut jadual 3.13, 56% daripada isirumah mendapat
pendapatan kurang daripada $400.00 sebulan. Hanya 2% daripada isi-
rumah menerima gaji lebih daripada $550.00. Sebanyak 42% daripada
isirumah mendapat gaji di antara $401.00 - 550.00. Perbezaan
gaji yang besar di antara isirumah Carey Barat adalah disebabkan
terutamanya oleh bilangan anggota yang bekerja dalam seisirumah dan

jenis pekerjaan yang dilakukannya.

Pendapatan purata isirumah (mean monthly household income)
responden ialah $346.56. Pendapatan purata isirumah ladang Carey
Barat ini adalah lebih rendah daripada purata pendapatan isirumah
nasional. Pendapatan purata irisumah sebenar bulanan negara ialah
$417.00 sebu]anp Pendapatan purata responden juga lebih rendah
daripada purata pendapatan di bandar iaitu $587.30/ Akan tetapi
ianya adalah lebih tinggi berbanding dengan pendapatan purata isi-
rumah bulanan pekerja-pekerja ladang getah. Mengikut kajian SERU
(1981) pendapatan purata isirumah pekerja-pekerja ladang getah
ialah $302.00 sebulan.®

Walau bagaimanapun pendapatan purata isirumah, yakni
$346.56 itu adalah di bawah garis kemiskinan nasional iaitu $384.00

bagi keluarga 5 orang anak.9

3.5 Pola Perbelanjaan

Dalam konteks ini perbelanjaan dirujuk kepada perbelanjaan






- 36 -
besar daripada perbelanjaan bulanan.

Purata perbelanjaan sebulan responden ialah $404.00.
Purata perbelanjaan ini melebihi purata pendapatan isirumah, yakni
$388.00. Didapati 4 dari 5 isirumah atau 80% membelanjakan lebih
daripada pendapatan purata bulanan. Ini adalah satu fenomena umum

dalam Pola Perbelanjaan isirumah di ladang Carey Barat.

Jadual 3.15 menunjukkan bahawa isirumah 'C' mempunyai
perbelanjaan bandingan yang tertinggi, iaitu 117.1% atau $410.00.
[a membelanjakan $60.00 lebih daripada pendapatan isirumah. Per-
belanjaan bandingan (relative expenditure) yang paling kecil di
antara 5 isirumah yang terpilih itu ialah isirumah 'B' di mana ia
hanya membelanjakan 82% atau $410.00 daripada pendapatan puratanya,
yakni $500.00. Perbelanjaan isirumah 'A' ialah 114.7% atau $390.00
($340 pendapatan purata),isirumah 'D' ialah 107.5% atau $430.00
($400.00) dan bagi isurumah 'E' ialah 108.5% atau $380.00 ($350.00).

Maka jelaslah bahawa sebilangan besar (80%) daripada
isirumah membelanjakan lebih daripada pendapatannya. 1ni mungkin
disebabkan gaji mereka tidak setimpal dengan bilangan anggota isi
rumah dan kos hidup semasa yang tinggi. Data-data yang didapati
juga tidaklah benar seratus-peratus kerana terdapat responden
yang tidak memberikan jumlah perbelanjaan yang sebenar. Lagipun,

perbelanjaan berubah dari musim ke musim. Dalam musim perayaan



Jadual 3.15: Pola Perbelanjaan 5 Isirumah Yang Terpilih

Bil. Penda-  Bil. 5 81 IS Makan- Perse- Peng- Arak Pakai- Hiburan Kesiha- Bayaran Jumlah Peratusan
Isi patan ahli ahli an kolah- angkutan dan an dan tan Ansuran Perbe- Daripada
rumah (Y$S) Bekerja dalam an Rokok Rekrasi lanjaan Pendapatan
isi
rumah
A $ 340 2 10 $ 270 S 60 S 30 S$ 10 H5Se S - = 200 §/6 83905 11:4.7
B 500 2 3 200 30 60 20 30 30 $ 40 - 410 82.0
(& 350 2 3 180 - 60 20 10 10 80 50 410 1171
D 400 2 6 200 150 20 30 = - - 30 430 107.5
E 350 2 6 220 60 25 40 25 - - 10 380 108.5
Jumlah $1,940 10 28 $1,070 $300 $195 $120 $65 $40 $120 $110 $2,020 529.8

Purata § 388 2 5.6 $ 214 $ 60 $ 39 $ 24 $13 $ 8 $ 246 §$22 $ 404 105.96

_?\'E_

dan bulan-bulan yang popular bagi perkahwinan akan menjejaskan
perbelanjaan isirumah. Maka purata perbelanjaan ini adalah

anggaran responden semata-mata.

Jadual 3.16: Pola Perbelanjaan Ke Atas Makanan

Sample Pendapatan Perbelanjaan Ke Atas Makanan Peratus
A $ 340 $ 270 79.4
B 500 200 40.0
G 350 180 51.4
D 400 200 50.0
E 350 220 62.8
Jumlah $1,940 $1,070 283.6
Purata $ 388 $ 214 567.0
3.5.1 Makanan

Perbelanjaan ke atas makanan merangkumi bahagian yang
terbesar daripada jumlah perbelanjaan. Dari jadual 3.16 didapati
56.7% atau $214.00 daripada purata pendapatan dibelanjakan ke
atas makanan. Isirumah 'A' membelanjakan $270.00 atau 79.4% daripada
jumlah pendapatan isirumahnya, isirumah 'B' membelanjakan $200.00
atau 40%, isirumah 'C' $180.00 atau 51.4%. isirumah 'D' $200.00 atau
50% dan isirumah 'E' $220.00 atau 62.8%.



- 3¢ =

Beberapa faktor mempengaruhi perbelanjaan isirumah
ke atas makanannya. Di antaranya ialah bilangan anggota isi-
rumah dan umur. Misalnya, isirumah 'A' membelanjakan 79.4%
daripada pendapatannya ke atas makanan manakala isirumah 'B' hanya
membelanjakan 40% sahaja. Ini disebabkan bilangan anggota isi
rumah 'A' ialah 10 orang dan isirumah 'B' hanya 3 orang sahaja.

Unur isirumah juga menentukan perbelanjaan ke atas makanan.

Walaupun, isirumah 'D' dan 'E' mempunyai bilangan anggota
yang sama ramai iaitu 6 orang namun isirumah 'E' membelanjakan
lebih daripada isirumah 'D'. Ini adalah kerana dalam isirumah 'E'
bilangan anggota dewasa adalah ramai manakala isirumah 'D' mempunyai

ramai kanak-kanak. Maka perbelanjaan juga ditentukan oleh kadar umur.

Sekiranya dibandingkan perbelanjaan ke atas makanan
golongan pekerja-pekerja kelapa sawit ini dengan kumpulan kemiskinan
yang lain seperti nelayan dan petani, kita mendapati golongan pekerja
ladang membelanjakan peratusan yang lebih ke atas makanan. Kaum
nelayan membelanjakan 45.4% dan petani 53 % berbanding dengan

pekerja ladang kelapa sawit, yakni 56.7}%.10

Jadi, perbelanjaan ke atas makanan merangkumi peratusan
yang terbesar. Ini disebabkan ia adalah barang keperluan asas
yang terpenting. Seseorang boleh hidup tanpa radio atau TV tetapi

tidak boleh tanpa makanan.

Selain daripada makanan item-item utama yang lain dalam
senarai perbelanjaan isirumah ialah persekolahan, pengangkutan

dan kesihatan.

3.5.2 Pelajaran

Dari jadual didapati golongan proletariat ladang
membelanjakan purata $60.00 atau 15.54% daripada pendapatan
purata bulanan. Ini adalah sedikit lebih daripada perbelanjaan
persekolahan bagi kumpulan miskin yang lain seperti petani ($27.00

sebulan) dan nelayan ($28.00 sebulan)]]

Dari jadual 3.18 didapati isirumah 'D' membelanjakan
$150.00 atau 37.5% daripada pendapatan puratanya ke atas persekolahan
anak-anak. Kos persekolahan ini adalah paling tinggi di antara 5
sampel di atas. Ini adalah kerana seramai 3 orang anaknya
bersekolah di sekolah rendah dan menengah di Pulau Carey. Manakala
seorang lagi belajar di Institusi Teknologi Pekerja (W.I.T.) di
Pandamaran, Kelang. Jarak tempat ini ialah 25 batu dari Pulau
Carey. Maka mereka ini terpaksa menampung kos persekolahan yang
tinggi. Sebaliknya, isirumah-isirumah yang lain membelanjakan
kurang daripada $60.00. Ini kerana kanak-kanak mereka bersekolah
di ladang ini maka kos persekolahan adalah rendah. Belanja
persekolahan ini merangkumi kos pakaian, kasut, wang saku kos

pengangkutan dan lain-lain perbelanjaan sekolah.



Jadual 3.18:

Pola Perbelanjaan Ke Atas Persekolahan

Kesihatan dan Pengangkutan

Persekolahan Kesihatan Pengangkutan
Sampel Pendapatan
Jumlah Peratus Jumlah Peratus Jumlah Peratus

A $ 340 $ 60 17.6 - - $ 30 8.8

B 500 30 6.0 $ 40 8.00 60 12.0

(™ 350 - - 80 22.85 60 17.0

D 400 150 3 7S - - 20 5.0

E 350 60 149 - - 25 =
Jumlah $1,940 $800 s $120 30.85 $195 49.9
Purata $ 388 $ 60 15.54 $ 24 6.17 $ 39 9.98

v -

3.5.3 Kesihatan

Perbelanjaan ke atas kesihatan adalah agak rendah.
Purata perbelanjaan ke atas kesihatan ialah 6.17% atau $24.00
daripada purata pendapatan. Ini adalah kerana kemudahan
kesihatan telah disediakan oleh pihak majikan. Terdapat
sebuah 'hospital kumpulan' atau 'Group hospital' di Tadang Barat
Carey. Perkhidmatan kesihatan yang disediakan. Sebaliknya, isi
rumah 'C' dan 'B' membelanjakan $80.00 atau 22.85% dan $40.00
atau 8% masing-masing. Ini kerana anggota isirumah mereka
mendapat rawatan dari klinik swasta. (Walaupun terdapat ramai
responden mendapat rawatan di Hospital Besar Kelang namun mereka

tidak mengalami kos rawatan kerana ia adalah percuma).
3.5.4 Pengangkutan

Perbelanjaan ke atas pengangkutan adalah ketiga
tertinggi dalam senarai perbelanjaan responden-responden
terpilih. Mereka membelanjakan $39.00 atau 9.96% dari-
pada purata pendapatan sebulan. Ini adalah disebabkan
dalam pulau ini tidak wujud sebarang bentuk pengangkutan
awam melainkan perkhidmatan perahu atau 'launch' yang berulang

alik di antara Pelabuhan Kelang dan Pulau Carey. Jadi, responden-

responden terpaksa menggunakan kenderaan sendiri bagi pengangkutan
dalaman. Jenis pengangkutan yang utama digunakan ialah motorsikal
dan basikal. Perbelanjaan ke atas pengangkutan bukanlah perbelanjaan
kapital tetapi perbelanjaan pembiayaan kenderaan atau 'maintenance
cost; ‘Maintenance cost' adalah berupa pembaikan kepada motor-

sikal dan basikal, minyak petrol, minyak enjin dan sebagainya.

Bagi perjalanan jauh seperti ke bandar Kelang (Pekan yang
terdekat sekali) selain daripada penggunaan motorsikal penduduk
ladang ini juga menggunakan perkhidmatan 'launch'. 'Launch' atau
perahu penumpang berkhidmat di antara Pelabuhan Kelang dengan
Carey sejam sekali. Masa perkhidmatannya adalah terhad dari pukul

10 pagi hingga 4 petang. Tambang bagi perjalanan ialah $1.70 sen

sehala,

3.6 Hutang

Dalam kajian ini masalah hutang golongan proletariat
Jjuga telah ditinjau. Jadual 3.19 memberikan data mengenai

keadaan hutang golongan proletariat ladang Carey Barat.

Dari jadual ini didapati 64% daripada jumlah responden
mempunyai hutang dalam 1ingkungan di antara $200.00 dan $1,050.00.
Pada Tazimnya cara mereka berhutang ialah dengan tunai (cash)

dan membeli barang dengan kredit dan si piutang adalah terdiri

Jadual 3.20: Sebab-sebab Isirumah Berhutang

Sebab-sebab Bilangan Peratus
Perbelanjaan keluarga 16 50.0
Kecemasan 5 15.6
Perkahwinan/kenduri 7 21.9
Lain-lain 4 1255

Jumlah 32 100.0

yang mencukupi untuk menampung kos perbelanjaan bulanan.

3l Tabungan

Dari kajian ini didapati tabungan di kalangan pekerja-
pekerja ladang adalah rendah. Hanya 26% daripada responden-responden

telah menabung pada tahun 1984.

Kajian penulis (jadual 3.21) menunjukkan 74% atau 37
daripada responden tidak mempunyai simpanan langsung. Daripada
responden-responden yang mempunyai simpanan hanya 4% menyimpan lebih

daripada $1,000. Manakala 22% yang lain mempunyai kurang daripada
$1,000.

Responden menyimpan dalam bentuk tunai di Pejabat Pos,
Bank serta juga menyimpan dengan pembelian saham-saham. Saham-

saham yang dibeli oleh responden-responden merupakan saham syarikat-



Jadual 3.21: Tabungan Responden Bagi Tahun 1984

Jumlah Bilangan Peratus
Tidak ada 37 74
Kurang dari $200 3 6
201 - 400 1 2
401 - 600 2 4
601 - 800 3 6
801 - 1,000 2 4
1,001 - 1,200 1 2
daripada 1,200 1 2
Jumlah 50 100

...g-b_

syarikat yang ditaja oleh MIC, sebagai contoh, dari Ko-operasi NESA,
Ko-operasi Pekerja Jaya (KPJ), MIC Unit Trust dan juga dari

‘Nasional Land Finance Co-operative Society'.

Simpanan yang rendah disebabkan oleh beberapa faktor
seperti sikap kurang jimat cermat (ramai membeli barang-barang
mewah seperti video walaupun ia di luar kemampuan mereka) belanjawan
kurang sesuai dan faktor yang utama ialah pendapatan bulanan yang
rendah. Pada lazimnya, pendapatan responden tidak dapat menampung
perbelanjaan mereka (1ihat jadual 3.15). Kajian Dr. D. Jayakumar12
telah membuktikan hasil penemuan penulis. Beliau berkata,

"Eventhough poor budgeting and unnecessary spending

on liquour and luxury goods are the main reason

for the low saving which indeed shows and insecure

future, but the low level of wages these workers
receive is the root cause of the problem"

Sekiranya, pendapatan purata bulanan tidakpun dapat
menampung perbelanjaan purata bulanan, maka apakah yang ada untuk
disimpan?

3.8 Pemilikan Harta

Jenis-jenis harta yang dimiliki oleh responden ialah tanah,
rumah dan emas. Hanya 4% daripada responden didapati memiliki tanah
( di Tuar ladang ini ) untuk tapak kediaman dan 2% memiliki rumah
sendiri. Manakala 60% daripada responden memiliki barang-barang
kemas. Pemilikan emas yang tinggi tidak menghairankan kerana ia

mempunyai tempat yang signifikan dalam kebudayaan orang India

Jadual 3.22: Pemilikan Harta Isirumah

Jenis Aset Bil. Isirumah Peratus
Tanah 2 4
Rumah 1 2
Emas 30 60

dan ia juga digunakan sebagai 'dowry'. Walau bagaimanapun, jumlah

pemilikan barang-barang kemas tidak dapat ditentukan kerana pengkaji

gagal mendapatkan data-datanya.

Sementara itu alat-alat penggunaan isirumah utama yang di
miliki oleh responden ialah seperti motorsikal, kipas elektrik,

televisyen, video, kusyen set dan mesin jahit.

Dari jadual 3.23 didapati 44% daripada responden memiliki
motorsikal dan 84% memiliki basikal. Kenderaan ini adalah jenis
pengangkutan yang utama di Pulau ini. Ini kerana tidak wujud
pengangangkutan awam dalaman di Pulau Carey yang mempunyai luas
kawasan 140 kilometer persegi. Maka responden terpaksa memiliki
kenderaan tersendiri. Selain daripada itu, ramai daripada responden
memiliki peti televisyen. Seramai 96% daripada mereka memiliki
peti televisyen manakala 42% memiliki video. Ia adalah merupakan
sumber hiburan yang utama bagi golongan ini. Lain-lain alat kegunaan

rumah yang popular ialah kipas elektrik (62%), Mesin Jahit (48%)

Jadual 3.23: Pemilikan Alat-alat Penggunaan

Jenis alat Bil. lsirumah Peratus
Kereta - =
Motorsikal 22 44
Kipas elektrik 31 62
Peti Ais - -
Televisyen 48 96
Kusyen set 19 28
Mesin Jahit 24 48
Video 21 42
Basikal 43 84

dan kusyen set (28%).

Dari kajian didapati tidak sebuah rumahpun memiliki
peti ais. Ini adalah kerana terdapat catuan elektrik di estet
ini. Tenaga elektrik hanya dibekalkan dari pukul 7 malam sampai
12.30 pagi kecuali pada hari Sabtu apabila tayangan gambar Tamil
disiarkan di TV di mana bekalannya bermula dari 4 petang. Bekalan
tenaga elektrik sepanjang masa adalah perlu bagi menyimpan barang-
barang cepat rosak atau 'non-durable goods'. Jadi,inilah sebab

nya responden-responden tidak memiliki peti ais.

Satu perkara yang perlu dinyatakan di sini ialah alat-
alat penggunaan rumah yang utama seperti TV dan video telah dibeli

secara ansuran. Maka responden terpaksa membayar kadar bunga

yang tinggi. Dari sudut pandangan ekonomi isirumah mengalami
kerugian tetapi dari sudut pandangan isirumah ia dianggap sebagai

pengumpulan aset.

3.9 Kesimpulan

Kesemua 50 responden melakukan pekerjaan-pekerjaan buruh,
seperti pemetik buah atau 'harvester', 'weeder', 'pruners', ‘buruh
am dan pekerja kilang. Ramai daripada mereka bekerja sebagai

‘chekroll buruh' dan sebahagian kecil di bawah sub-kontrektor.

Struktur pekerjaan di estet ini berbentuk 'piramid'
di mana sebilangan besar daripada pekerja menjualkan tenaga fizikal
mereka untuk mendapatkan upah, manakala segelintir kecil memiliki

dan mengurus ladang.

Mobiliti mendatar atau 'horizontal mobility' dan mobiliti
atasan atau 'upward mobility' adalah kurang di estet ini. Ramai
responden didapati melakukan pekerjaan yang sama bagi satu jangka
masa yang agak lama. Sebagai misalan pemetik buah atau 'harvester'
di estet ini bekerja bagi purata tempoh masa 15.21 tahun. Ini
menunjukkan bahawa mereka terkaku dalam sistem pekerjaan estet,
walaupun didapati 90% dari responden (1ihat jadual 3.7) tidak puas
hati dengan pekerjaan yang mereka lakukan ini. Mengapakah

mereka tidak dapat berganjak dari pekerjaan ini? Banyak kemungkinan

boleh dimajukan. Di antaranya ialah sistem sosial estet yang

mengongkong dan menjadikan pekerja-pekerja ini 'immobile'.
R.K. Jain (19?0)]3 membuktikan kebenaran ini. Beliau menyatakan
bahawa sistem industri perladangan merupakan satu 'sistem sosial
tertutup' yang memutuskan ahli-ahlinya dari aliran utama masyarakat
besar. Mengikut beliau sistem perladangan adalah satu 'total
institution'. Beliau menambah,

"Whether a person was born into it or was

introduced into 1t as an immigrant he found

it difficult to escape the closed world of the

estate"

Di antara kemungkinan-kemungkinan yang lain ialah taraf pendidikan

rendah, masalah pengangkutan di Carey dan sebagainya.

Selain daripada itu, didapati ramai daripada responden
tidak mempunyai sebarang kerja sambilan atau 'secondary occupations'.
Kajian menunjukkan 98% daripada responden yang menghabiskan kerja
pada 2 petang saban hari dan tidak melakukan sebarang kegiatan-
kegiatan yang berunsurkan ekonomi. Di Pulau ini tidak wujud
banyak  peluang-peluang pekerjaan tambahan, Tagipun ianya
terputus dari aliran kegiatan-kegiatan utama nasional (mainstream
of national activities). Maka ini telah menghalang responden-

responden dari memperolehi pendapatan tambahan atau 'supplementary

income'.

Satu lagi masalah pekerjaan yang dialami oleh golongan

proletariat di estet ini ialah masalah keselamatan pekerjaan.

Keselamatan golongan pekerja telah diabaikan oleh majikan. Pekerja-
pekerja khususnya, wanita di bahagian semburan racun rumput-rampai
dan racun perosak makhluk terdedah kepada bahaya racun ini. Pemetik
buah atau 'harvester' juga terdedah kepada bahaya dihempap pelepah
pokok kelapa sawit dan bahaya ditikam duri buah kelapa di tangan,

kaki dan badan.

Ramai pekerja di ladang ini mengalami kecederaan pada
pancaindera. Golongan pekerja ini terpaksa menanggung kecacatan
pacaindera samada yang berbentuk kekal atau sementara. Di suatu

pihak lain, majikan hanya mementingkan pengautan keuntungan.

Gaji purata bulanan pekerja ladang ini adalah $180.78 sen.
Manakala pendapatan purata bulanan isirumah pula ialah $346.56 sen.
Purata pendapatan ini adalah lebih rendah daripada purata pendapatan
isirumah nasional. Pendapatan purata isirumah nasional ialah
$417.00. Pendapatan yang rendah ini telah merosotkan keadaan
taraf hidup golongan pekerja ladang yang hidup dalam kemiskinan.
Purata pendapatan isirumah responden ini adalah di bawah garis
kemiskinan nasional, yakni $384.00 bagi keluarga 5 orang anak.
Ini tidaklah menghairankan kerana mengikut kajian kerajaan kadar
kemiskinan di kalangan pekerja-pekerja estet telah meningkat kepada

54.6% pada tahun 1983.

Maka pendapatan yang rendah adalah salah satu masalah
utama yang dihadapi oleh pekerja-pekerja estet. Sepanjang 10

tahun yang lalu ekonomi kita telah tumbuh pada kadar di antara

6% dan 8% setahun'? Walau bagaimanapun, harapan golongan pekerja
untuk dibayar satu ganjaran yang sewajar dengan sumbangan mereka

terhadap perkembangan ini telah dikecewakan.

Sebaliknya, keuntungan yang diperolehi sepanjang 10

tahun ini hanya memanfaatkan golongan kapitalis. Mengikut satu
kajian 'Rubber Research Institute of Malaysia' bahawa di antara
tahun 1975 - 1981 lebih kurang 54% daripadauntung sektor perladangan
telah dikaut oleh pemodal dan hanya 27.5% merangkumi kos |:>uruh.]5
Ini dapat dibuktikan di peringkat mikro, di mana Harrisson Malaysia
Plantation Berhad (HMPB) yang memiliki ladang-ladang Pulau Carey
ini mendapat keuntungan yang besar bagi 3 tahun berturut-turut.

Pada tahun 1983 ia telah mengisytiharkan keuntungan selepas cukai
sebanyak $51.7 juta dan bagi tahun 1985 pula ia meningkat pada

$189.46 juta.'®

Keuntungan HMPB tidak banyak bergantung ke atas
pelaburan kapital atau 'Capital Investment' sebaliknya, ke atas
exploitasi buruh yang murah. Ini adalah sebab utama mengapa HMPB
dapat mengisytiharkan dividen sebanyak 30 sen bagi saham syarikat
yang bernilai $1.00 setiap satu dalam zaman kemelesetan ekonomi

ini!  Walhal, golongan pekerja di ladang hidup di bawah

kemiskinan.

Memandangkan keuntungan yang sedemikan agak tidak
munasabah untuk terus membayar golongan proletariat estet dengan

upah harian. Berbanding dengan gaji bulanan cara pembayaran

sekarang amat merugikan para buruh. Apa yang lebih mendukacitakan
ialah 'prinsip kapitalis' yakni gaji harus dipotong apabila untung
rendah tetapi dinaikkan hanya selaras dengan kos kehidupan. Ini
adalah tidak adil kepada pekerja. Satu lagi perkara yang menjejaskan
pendapatan pekerja estet ialah perundingan gaji di antara buruh
(NUPW) dan Kapital (MAPA) pada lazimnya dilakukan semasa harga
komoditi rendah dalam pasaran. Maka kenaikan gaji juga rendah.

Adakah ini satu kebetulan sahaja atau taktik kotor kapitalis tidak

dapat dipastikan.

Mengikut kajian ini didapati ramai daripada responden
membelanjakan lebih daripada pendapatan mereka. Seramai 80%
daripada responden membelanjakan lebih daripada pendapatan mereka.
[tem-item yang utama dalam senarai perbelanjaan bulanan mereka
ialah makanan, persekolahan dan pengangkutan. Makanan sahaja
merangkumi 56.7% daripada pendapatan bulanan purata. Persekolahan
15.54%, kesihatan 6.17% dan pengangkutan 9.96%. O0leh kerana per-
belanjaan responden melebihi pendapatan bulanan purata maka ini

telah mengakibatkan kadar hutang yang tinggi.

Dari kajian ini didapati sebilangan besar, yakni 747%
daripada responden tidak menyimpan bagi tahun 1984. Hanya segelintir
kecil mempunyai simpanan, iaitu 25%. Simpanan responden yang paling
tinggi ialah lebih kurang $1,200. Sebab utama responden-responden

mempunyai simpanan yang rendah adalah kerana kekurangan pendapatan.

Peratusan responden yang mempunyai hutang adalah tinggi.
Terdapat seramai 647 daripada responden mengalami hutang. Peratusan
hutang adalah tinggi kerana perbelanjaan bulanan purata mereka
melebihi pendapatan bulanan purata. Jadi, untuk menampung perbezaan
ini mereka terpaksa meminjam. Keadaan hutang yang tinggi adalah
satu fenomena yang umum di sektor perladangan. Ini telah di
buktikan oleh satu kajian SERU (1981). Mengikut kajian itu terdapat

687% daripada pekerja-pekerja estet berhutang.]?

Pada keseluruhannya, didapati kedudukan ekonomi pekerja
adalah rendah. Mereka boleh digolongkan sebagai kumpulan kemiskinan
kerana pendapatan purata isirumah adalah rendah daripada garis
kemiskinan kerajaan. Kemiskinan yang wujud di ladang ini adalah
kemiskinan relatif dan bukan kemiskinan mutlak atau 'absolute

poverty'















Foto I - Kren sedang memuatkan tandan kelapa sawit
ke dalam lori pengangkut

Foto 2 - Traktor sedang memunggah buah kelapa sawit

tahun 1965, sekolah-sekolah yang kecil dan terserlak di seluruh
Pulau ini telah digabungkan dalam 2 buah sekolah besar. Sebuah
daripadanya terletak di ladang Carey Barat ini dan sebuah lagi di

ladang Carey Utara.

Sekolah Tamil Ladang Carey Barat mempunyai jumlah
murid seramai 256 orang (1984). Sekolah ini yang menjalankan kelas
dari darjah 1 hingga darjah 6 hanya mempunyai 5 bilik kelas.
Masalah kekurangan bilik kelas telah menyebabkan pihak berkuasa
sekolah terpaksa mengendalikan kelas darjah 2 di kantin terbuka.
Dari jumlah tenaga pengajar sekolah seramai 10 orang hanya 5
orang pernah menerima latihan perguruan yang dikendalikan oleh
Kementerian Pelajaran Malaysia. Baki 5 orang tenaga pengajar
menjalankan tugas mereka berdasarkan atas pengalaman peribadi

sahaja.

Pada tahun 1976 sebuah sekolah menengah rendah yang
pertama telah dibina berhampiran dengan Sekolah Rendah Tamil
Carey Barat. Ia adalah satu-satunya sekolah menengah yang

terdapat di seluruh Pulau ini.

Sekolah menengah rendah yang dibina dengan bantuan
kewangan kerajaan mempunyai 13 orang tenaga pengajar yang
terlatih. Mereka terdiri dari 5 orang Melayu, 4 orang India
dan baki 3 orang terdiri dari kaum Cina. Sekolah ini yang di

kendalikan dalam 2 sesi mempunyai 4 bilik kelas. Setiap sesi

merangkumi 4 kelas, yakni kelas-kelas Peralihan (2 kelas) dan
Tingkatan I (2 kelas) pada sesi petang manakala Tingkatan 2

(2 kelas) dan Tingkatan 3 (2 kelas) dijalankan pada sesi

pagi. Jumlah muridnya ialah seramai 300 orang. Hampir kesemua
dari penuntut-penuntutnya datangdari 2 buah sekolah Tamil yang

terdapat di Pulau ini.

Pendidikan merupakan salah satu faktor utama yang men-
datangkan mobiliti sosio-ekonomi ke atas di kebanyakan negara.
Mengikut Toh Kin Woon (1984),°

“"Education represents one of the most effective

and efficient tools for the reduction of
economic inequality"

Mengikut seorang ahli akademik Dr. Marimuthu, pendidikan adalah
satu-satunya harapan bagi golongan proletariat estet bagi meninggikan
taraf hidup mereka. Beliau berkata.3

"The plantation worker is convinced that in

the absence of other avenues for social

mobility, education is the only way for

his children to get out of the plantation

world and enjoy the good life. Education

has become the talisman of hope and a

symbol of success"

Sejauhmanakah kenyataan-kenyataan di atas benar dalam

konteks sistem pendidikan di ladang Carey Barat? Apakah sistem

pendidikan di ladang ini dapat membantu dalam mencapai mobiliti

sosio-ekonomi ke atas? Apakah sistem pendidikan ini dapat
mengurangkan ketidakseimbangan ekonomi di antara kelas proletariat
dengan kelas menengah (majikan dan pegawai-pegawai lain) di ladang
ini atau adakah sistem pendidikan di ladang ini menjadi suatu
masalah dan menghalang mobiliti sosio-ekonomi ke atas? Bagi
mencari jawapan kepada soalan-soalan di atas, kita akan mengupas

dan menganalisa data-data yang dikumpul oleh pengkaji.

4.1.1 Tahap Pendidikan Responden

Tahap pendidikan responden di ladang ini adalah rendah.

Ini dapat dilihat dari jadual 4.1 di bawah:

Jadual 4.1: Tahap Pendidikan Responden Lelaki

Tahap Pendidikan Bil. Responden Peratus
Tidak ada maklumat 2 6.1
Tidak bersekolah 9 27.3
Rendah bawah 7 21.1
Rendah atas 13 39.3
Menengah rendah 2 6.1
Jumlah 33 100.0

Pendidikan utama responden-responden lelaki ialah
pendidikan Tamil. Hampir kesemua responden-responden lelaki

yang pernah memasuki sistem pendidikan telah menerima pendidikan

Tamil. Dari jadual 4.1 didapati hanya 66.6% atau 22 orang responden
lelaki menerima pendidikan formal. Manakala 27.3% atau 9 orang
responden lelaki tidak pernah memasuki sistem pendidikan formal.
Tidak dapat maklumat mengenai taraf pendidikan 2 orang responden

yang lain.

Daripada responden yang menerima pendidikan formal, 21.1%
bersekolah setakat rendah bawah dan 39.3% telah menamatkan pendidikan
mereka selepas rendah atas. Jadi, 60.4% daripadq{héh&a‘menerima
pendidikan setakat sekolah rendah Tamil. Manakala, baki 6.1%
melepasi pendidikan rendah Tamil dan berjaya menjejak kaki ke
sekolah menengah. Mereka terpaksa melanjutkan persekolahan
menengah rendah di luar dari Pulau ini. Ini adalah kerana tidak

wujud sekolah menengah di Pulau Carey ini sehingga tahun 1976.

Secara keseluruhan, taraf pendidikan responden-responden
lelaki rendah sekali. Kita akan meninjau faktor-faktor yang

menyumbangkan kepada pencapaian yang rendah di akhir bahagian ini.

Kini kita akan meninjau taraf pendidikan responden wanita

yang berjumlah seramai 17 orang.

Dari analisa data dalam jadual 4.2 menunjukkan 35.3%
atau 6 daripada 17 responden tidak pernah memasuki sistem pendidikan
formal. Peratusan ini adalah lebih tinggi daripada peratusan lelaki
yang tidak menerima pendidikan formal. Responden-responden wanita

yang tercicir dari sistem pendidikan di peringkat rendah bawah

Jadual 4.5: Prestasi Dalam Bahasa Malaysia
Di Antara Tahun 1979 dan 1983

Takiun 1979 1980 1981 1982 1983

a8

Bil. % Bil. % Bil. % Bil. Bila. %

B. Malaysia

Lulus 4 1025236 . 2h 4333 2  S.M 3 7.69

Jumlah

CaTcn 39 32 30 35 39

Pada tahun 1980 ialah 2 orang atau 6.25% (jumlah calon 32), 1981 hanya
seorang lulus atau 3.33% daripada jumlah 30 calon. Pada tahun 1982
2 orang atau 5.71% lulus dan pada tahun 1983 3 orang atau 7.69%
(jumlah calon 39) sahaja lulus. Peratusan calon sekadar melulus
Bahasa Malaysia adalah begitu teruk sekali. Apatah lagi mendapat
gred yang baik? Penguasaan bahasa Malaysia yang baik adalah penting
memandangkan hakikat bahawa ia menjadi bahasa pengantar utama dalam
Sistem pendidikan nasional. Kelemahan penguasaan Bahasa Malaysia
akan nescaya menjejaskan prestasi anak-anak responden di peringkat
sekolah menengah. Pandangan yang sama juga telah dinyatakan oleh
J.J. Colletta (1975)12

"Those who are in Tamil school are at a disadvantage

when they go to secondary school with regards to

language (Bahasa Malaysia). They have to spent

a year in remove class just to make up and then

they still are at the bottom in their examinations
and throughout their future education"

Jadi, kepincangan sekolah dari segi fizikal, sukatan pelajaran
dan masalah tenaga pengajar telah menjejaskan prestasi akademik

murid-murid di ladang ini.

4.5 Kemudahan-kemudahan Kebajikan dan Sosial

4.5.,1 Kemudahan-kemudahan Kesihatan

"It has often been said that more people
go to heaven from the fear of the devil
than the love for God. The same can be said
for health and health provisions on Estates"
(Dr. B. Jagdev Singh)Z6
Pendapat Dr. Jagdev menerangkan dengan tepat keadaan sistem

kesihatan di ladang Pulau Carey Barat.

Di keseluruhan Pulau Carey ini terdapat 9 buah dispensari
dan sebuah hospital kumpulan (Group hospital) yang terletak di

ladang Carey Barat.

Hospital Kumpulan di Carey Barat ini ditadbirkan oleh
seorang pembantu perubatan (Hospital Assistant) yang dibantu oleh
3 orang 'dresser' pelatih, seorang jururawat pelatih dan 2 orang
pelayan hospital. Seorang Pegawai Perubatan (Visiting Medical
Officer atau VMO) melawat hospital ini seminggu sekali bagi

beberapa jam.

Di hospital kumpulan ini tidak terdapat kemudahan-
kemudahan teknologi perubatan yang moden. Hanya terdapat beberapa

buah katil dan ubat-ubatan. Ianya juga tidak didaftarkan di

‘senior' mereka dalam tugas atau 'on the job traning'. Mereka

ini juga tidak menerima sebarang latihan dari badan-badan profesional
seperti 'Public Health Institute', 'Malaysian Medical Association'
atau dari universiti-universiti tempatan. Maka adalah merbahaya

bagi mereka membuat 'diagnosis' dan 'presciption' kerana mereka

tidak terlatih secukupnya dalam hal ini.

Keadaan di estet Carey Barat ini tidaklah seburuk
dengan estet-estet yang lain. Mengikut kajian Kesatuan Kebangsaan
Pekerja-pekerja Ladang (NUPW) (19/9) dalam 165 estet-estet di
Semenanjung Malaysia didapati 27% daripadanya langsung tidak
mempunyai sebarang kemudahan-kemudahan kesihatan, 14% tidak ada
‘dresser' dan 29% hanya menerima perkhidmatan "HA" atau Pembantu

Hospital seminggu sekali.

Walau bagaimanapun, responden-responden tidak puashati

dengan kemudahan kesihatan yang wujud di ladang ini.

Daripada kajian penulis didapati responden-responden
dalam masa kebelakangan ini lebih suka mendapat rawatan hospital

kerajaan daripada hospital estet.

Mengkut jadual 4.8 responden mendapat rawatan selalu
daripada hospital kerajaan. Manakala hanya 21 responden mendapat
rawatan selalu di hospital ladang. Ini dengan jelas mencerminkan
ketidakpuasan responden terhadap perkhidmatan kesihatan di hospital

ladang. Penulis juga diberitahu bahawa kos pengangkutan responden-

mempunyai kemudahan-kemudahan yang agak baik. Dinding rumahnya
adalah dibina dengan simen manakala bumbung adalah diperbuat
daripada aluminijum. Manakala luas ruang lantai rumah adalah lebih
kurang 300 kaki persegi. Rumah-rumah ini mempunyai 2 buah bilik
tidur, sebuah dapur yang kecil, sebuah bilik tetamu atau 'living
room'. Tandas adalah jenis 'tandas curah' yang 'terattached' di

rumah.

Secara perbandingan rumah-rumah yang dibina pada tahun
1969 lebih baik dan ia adalah memenuhi kehendak 'Akta Taraf
Perumahan Minima Pekerja 1966'. Manakala rumah-rumah yang dibina
pada akhir tahun-tahun 1950an tidak secocok dengan kehendak Akta

Perumahan 1ni.

Akta Perumahan tersebut atau 'Workers Minimum Standard
Housing Act 1966' mewajibkan majikan-majikan bagi membina rumah-
rumah yang luas ruang lantai tidak kurang dari 260 kaki persegi bagi
bilangan isirumah yang tidak melebihi daripada 5 orang dewasa.
Dari kajian didapati rumah-rumah yang dibina pada akhir tahun-tahun
1950an hanya mempunyai luas kaki kurang daripada 200 kaki persegi.
Rumah-rumah ini juga mempunyai hanya sebuah bilik. Ini adalah
kurang selesa bagi isirumah yang mempunyai bilangan anggota yang ramai.
Mengikut kajian penulis didapati bilangan purata isirumah ialah 6
orang. Jika purata ahli 1sirumah 6 orang bagaimana rumah ini
dapat menampung ahli-ahli seramai itu. Ini mewujudkan masalah

kesesakan,

penting dalam mencapai taraf hidup tinggi bagi golongan proletariat
di Tadang ini. Satu hal yang menarik diperhatikan oleh penulis
ialah pengurus dan lain-lain kakitangan estet (misalnya H.A.,
kerani, 'Post Master' dan sebagainya) memiliki rumah yang besar
lagi cantik dengan segala kemudahan moden. Dalam perumahan juga

dapat diperhatikan 2 struktur kelas.

Dari kajian penulis juga dikenalpasti bahawa tidak
seorang responden pun yang memiliki rumah sendiri. Kerajaan telah
memulakan sebuah skima pemilikan rumah oleh pekerja pada tahun
1973. Di mana pihak majikan digalakkan untuk menyertai dalam
skima ini (secara sukarela). Rumah-rumah ini akan dibina di
atas tanah majikan dan dijual kepada pekerja-pekerjanya. Skima ini
membabitkan peranan 3 pihak, yakni majikan, Kerajaan Negeri dan

Kerajaan Persekutuan.

Secara ringkas, skima ini adalah seperti berikut:

Skima Pemilikan Perumahan Pekerja.3]

i. Sumbangan Majikan

a. Tanah harus diberikan secara percuma

b. $500.00 bagi sebuah unit perlu diperuntukan
bagi membangunkan tanah, yakni yuran kajian atau
'survey fees' kos infrastruktur

c. Pembayaran $25.00 sebulan kepada pekerja

4.6.2 Elektrik

Kemudahan elektrik ini telah disediakan lebih awal
daripada kemudahan air paip. Hampir kesemua rumah responden
mempunyai bekalan elektrik. Ini adalah lebih baik daripada
peratusan isirumah nasional menikmati bekalan elektrik, yakni

61%.3!

Walau bagaimanapun, tenaga elektrik tidak dibekalkan
sepanjang masa. Bekalan elektrik juga dicatu. Ia hanya di
bekalkan dari pukul 7.00 malam sampai 12.00 malam saban hari
kecuali pada hari-hari tayangan gambar Tamil yang disiarkan

di televisyen. Bilamana tenaga elektrik dibekalkan lebih awal.

Dalam pada itu, bekalan elektrik bagi rumah-rumah
pengurus estet, kerani dan lain-lain kakitangan bukan buruh
mendapat bekalan tenaga elektrik sepanjang masa. Ini dengan
jelas mencerminkan 'class bias' dan 'diskriminasi kelas' oleh

majikan yang tidak adil.

4.6.3 Kemudahan Pengangkutan dan Komunikasi

Di ladang ini hanya terdapat jalan-jalanraya'laterite’
yang penuh dengan debu-debu merah. Walaupun, Pulau Carey ini
seluas 140 kilometer persegi namun tidak ada pengangkutan awam
seperti perkhidmatan bas, teksi dan sebagainya. Penghuni estet

ini terpaksa menggunakan kenderaan sendiri (motorsikal atau









=97 2

lah kotor dan ia lebih merupakan sebuah 'kandang kerbau'.
Tidak terdapat banyak alat-alat permainan. Dua orang wanita
yang menjaga kanak-kanak 'di crech' ini tidak mempunyai
sebarang kelayakan profesional dalam bidang pengasuhan kanak-

kanak.

Jadi, suasana yang kurang menggalakkan 'di crech'
ini akan memberi kesan kepada pembesaran kanak-kanak. Pembesaran
kanak-kanak di antara 1 - 5 tahun adalah penting. Ini kerana
masa inilah berlaku proses 'kognitif' dengan hebat. Maka kanak-
kanak yang terdedah kepada unsur-unsur negatif, pasti akan

mempunyai kesan yang mendalam dalam pembentukan personaliti.

Sebagai kesimpulan boleh dikatakan taraf pendidikan
di kalangan responden dan anak-anak responden adalah rendah.

Sistem pendidikan Tamil di estet ini adalah satu masalah besar.

Kadar keciciran di kalangan responden dan anak-anak
responden adalah tinggi. Seramai 60.5% responden lelaki dan
64.7% responden wanita tercicir dari sistem persekolahan di

peringkat sekolah rendah.

Secara perbandingan, di kalangan anak-anak responden
terdapat sedikit kemajuan. Seramai 40.6% berjaya melanjutkan

pelajaran ke sekolah menengah rendah. Seramai 6.9% ke peringkat

"The Malaysian Plantation Industry without
any shadow of doubt whatsoever, does provide
on its estates the finest health care facilities
in the world - the only problem is that the
facilities are provided for the CROP PLANTS!"
Majikan mempunyai tanggungjawab moral bagi menyediakan
kemudahan kesihatan yang baik. Golongan proletariat di ladang
ini mempunyai hak bagi keadilan sosial atau 'social justice' dan

harus diberi peluang untuk membaiki taraf hidup mereka.

Masalah perumahan juga adalah masalah yang serius.
Tidak seorang responden pun memiliki rumah sendiri di ladang
ini, walaupun mereka bekerja bagi satu jangkamasa yang panjang.
Majikan kurang minat dalam mengimplimentasikan 'Skima

Pemilikan Rumah Oleh Pekerja'.

Secara keseluruhan kualiti kemudahan-kemudahan sosial

dan kebajikan di ladang ini kurang memuaskan.












Foto 3 - Seribu harapan! Apakah akan tercapai?

Foto 4 - Perpustakaan yang kononnya menjadi gedung
ilmu pengetahuan!



Foto 5 - Apakah majalah-majalah ini sumber pengetahuan?

Foto 6 - Apakah buku-buku ini bermutu?

adalah berbeza mengikut jenis kerja yang dilakukan. Manakala
pendapatan purata isirumahnya ialah $346.56 sen bagi bilangan
isirumah seramai 6 orang. Ini adalah lebih rendah berbanding
dengan pendapatan purata sebenar bulanan nasional yang berjumlah
$417.00 bagi isirumah 5 orang. Pendapatan per kapita responden
pula jalah $59.75 sen. Pendapatan per kapita ini adalah jauh
lebih rendah daripada pendapatan per kapita Semenanjung Malaysia,

yakni $128.00 sebulan.

Pendapatan yang rendah ini telah menjejaskan taraf
hidup golongan buruh di ladang ini1. Sekiranya, kita menggunakan
garis kemiskinan SERU €1983) iaitu $384.00] bagi isirumah seramai
5 orang sebagai ukuran mutlak kemiskinan, maka sebilangan besar

daripada responden-responden ini termasuk dalam kumpulan kemiskinan.

Keengganan majikan bagi memberi gaji yang lebih tinggi
di sektor perladangan menyarankan suatu dasar sengaja yang
meneruskan dasar buruh murah kolonial atau 'Colonial Cheap Labour
Policy' yang mengekalkan kemiskinan di ladang Carey ini dan dij

sektor perladangan di Malaysia.

Dua isu yang wujud di sektor perladangan boleh membuktikan
dasar yang menindas ini. Pertama, walaupun terdapat kekurangan
tenaga buruh di sektor perladangan namun majikan tidak berikhtiar

untuk menaikkan gaji. Kenaikan gaji dapat mengekalkan pekerja-

pekerja yang sedia ada dan juga akan menggalakkan aliran tenaga

buruh dari sektor-sektor lain kepada satu takat yang besar. Ini tidak
dilakukan oleh majikan. Sebaliknya, mereka telah mengerjakan
pendatang-pendatang haram Indonesia dengan gaji yang lebih rendah.

Ini adalah suatu taktik kapitalis di mana mereka dapat mengeksploitasi-
kan buruh-buruh haram ini kerana mereka tidak perlu memenuhi keperluan-

keperluan Akta Pekerjaan 1955.

Kedua, menurut kajian James Nayagam dan Abdullah Sapien (1981)2
kenaikan daya pengeluaran buruh ladang adalah agak tinggi di antara
tahun-tahun 1960 dan 1981, di mana keluaran setiap pekerja telah
meningkat sebanyak 2.25 kali lebih tinggi. Manakala kenaikan gaji
dari $3.60 sen kepada (iaitu kenaikan 19.4%) $4.30 sen di antara
tahun-tahun 1976 dan 1980 telah diserapkan oleh inflasi. 1Ini kerana
index rasmi kos kehidupan telah bertambah kepada 21.5% dalam tempoh
yang sama. O0leh yang demikian, pendapatan benar pekerja telah

menurun.

Jadi, yang menikmati faedah kenaikan daya pengeluaran
yang besar ini, bukanlah golongan proletariat tetapi oleh kapitalis
kapitalis asing dan golongan bourjuis (bourgeouis) tempatan.

Kajian Institut Penyelidikan Getah membuktikan kenyataan ini?

Pendapatan yang rendah ini telah diburukkan lagi oleh

gaji harian yang diterima oleh pekerja-pekerja estet. Sistem gaji

harian ini adalah tidak tetap lagi merugikan.

Dalam sistem gaji tersebut seseorang buruh tidak dapat
memastikan jumlah pendapatan sebenar bulanan kerana hari bekerja
adalah tidak menentu. Ia bergantung kepada keadaan iklim. Walau
pun, buruh tidak dapat bekerja atas sebab-sebab di lTuar kawalan

mereka (misalnya, kerana cuaca buruk) namun mereka tidak dibayar gaji.

Gaji golongan buruh yang terikat terus kepada harga pasaran
minyak kelapa sawit yang mempunyai kadar pasang surut yang tinggi

Juga menjejaskan pendapatan mereka yang sedia rendah.

Di bawah struktur gaji ini risiko pelaburan pengusaha di
tanggung oleh buruh. Ini menghairankan kerana pada lazimnya
pemegang saham dan pelaburlah yang sepatutnya menanggung risiko
dalam sistem ekonomi 'laissez faire'. Apa yang amat mengecewakan
ialah keadaan ini hanya berlaku dalam sistem ekonomi perladangan
tetapi dalam industri-industri lain perkara ini jarang berlaku.
Walau bagaimanapun, pekerja-pekerja bukan buruh di sektor ini tidak
tertakluk kepada struktur gaji harian. Ini adalah suatu contoh
baik yang menunjukkan dengan ketara penindasan kelas bawahan oleh

kelas atasan di industri intensif buruh ini.

Kesemua responden di ladang ini bekerja sebagai buruh dalam
sistem pekerjaan yang berbentuk hiraki. Di mana sebahagian kecil

pengusaha mengerjakan sebahagian besar golongan buruh yang menjualkan

tenaga fizikal mereka untuk memperolehi upah. Struktur pekerjaan
yang memeras dan menindas ini telah mewujudkan beberapa masalah yang

serius di ladang ini.

Struktur pekerjaan 'piramid' ini kurang menggalakkan
pencapaian mobiliti pekerjaan ke atas. Ini telah dibuktikan oleh
penulis dalam bab yang lebih awal, di mana ramai daripada responden
melakukan pekerjaan yang sama bagi suatu tempoh masa yang agak
panjang., Walaupun, terdapat anak-anak responden yang mencapai
mobiliti ke atas dengan memperolehi pendidikan yang lebih tinggi
namun dalam realiti struktur pekerjaan di ladang ini tidak wujud

banyak skop untuk naik ke atas.

Mobiliti mendatar di kalangan responden-responden amat
kurang. Walaupun, dari kajian penulis didapati 90% daripada
responden tidak berpuashati dengan pekerjaan yang mereka lakukan
namun mereka tidak dapat menukar pekerjaan. Ini mungkin disebabkan
oleh tidak ada pekerjaan alternatif yang sesuai, taraf pekerjaan

rendah dan masalah pengangkutan tempatan.

Pekerja-pekerja di ladang ini juga kurang melakukan
kerja-kerja sambilan yang mempunyai nilai-nilai ekonomi. Daripada
kajian didapati hanya seorang daripada 50 orang responden melakukan
kegiatan-kegiatan yang berunsurkan ekonomi. Ini disebabkan oleh

peluang-peluang pekerjaan sambilan (secondary occupation) yang

terhad di ladang dan Tladang ini juga terputus dari pusat-pusat bandar
di mana berlaku kegiatan-kegiatean ekonomi yang utama. Maka golongan
buruh ladang ini tidak dapat melakukan sebarang pekerjaan-pekerjaan
sambilan. Mereka juga tidak dapat berkecimpung dalam perniagaan

kecil seperti membuka kedai runcit atau kedai membaiki motorsikal,

dan sebagainya kerana kekurangan modal. Kegiatan membela ayam, itik
atau menternak Tembu atau kambing secara komersial tidak dibenarkan
oleh majikan. Jadi, responden-responden tidak dapat memperolehi
pendapatan tambahan atau 'supplementary income'. Ini bukan kerana
kekurangan inisiatif sendiri tetapi oleh halangan-halangan seperti

yang telah dibincangkan di atas.

Pekerjaan-pekerjaan yang dilakukan oleh responden-responden
juga mendedahkan mereka kepada bahaya kesihatan dan keselamatan.
Walaupun, pengkaji tidak mempunyai data-data yang jitu namun darij
pemerhatian dan temubual dengan pegawai-pegawai NUPW dan: pekerja-pekerja
ladang didapati pekerja-pekerja menghadapi masalah keselamatan dan

kesihatan yang serius.

Pekerja-pekerja wanita yang biasanya melakukan, kerja-
kerja semburan racun rumput-rampai dan racun perosak makluk terdedah
kepada bahaya racun ini. Pemetik buah atau 'harvester' juga terdedah
kepada bahaya dihempap pelepah pokok kelapa sawit dan bahaya ditikam

duri buah kelapa di tangan, kaki dan badan.

Pihak majikan gagal dalam menyediakan alat-alat pelindung
seperti topeng muka, sarung tangan, kasut atau alat pernafasan
dan pekerja juga tidak diberi Tatihan atau penerangan terutama cara

mengendal ikan penggunaan bahan kimia yang bahaya.

Pekerja-pekerja juga pernah mengalami beberapa kecederaan
yang serius semasa bekerja. Terdapat pekerja yang hilang penglihatan,
kabur pemandangan, diserang sakit kulit, tercabut kuku tangan dan

sebagainya akibat penyalahgunaan racun.

Golongan pekerja yang 'jahil' tentang bahaya bahan
kimia yang beracun ini ditindas sehingga mereka terpaksa menanggung
kecacatan pancaindera samada kekal atau sementara. Di suatu pihak

yang lain majikan hanya mementingkan pengautan keuntungan.

Selain daripada soal keselamatan pekerjaan, responden-
responden juga mengalami masalah hutang. Terdapat seramai 64%
daripada responden mengalami hutang. Peratusan hutang yang tinggi
ini mencerminkan kekurangan pendapatan responden di samping faktor-
faktor lain. Kajian pengkaji menunjukkan 80% daripada responden
membelanjakan lebih daripada pendapatan bulanan mereka. Jadi,
ini adalah faktor utama yang mengakibatkan kadar hutang yang tinggi
kerana responden terpaksa meminjam untuk menampung perbelanjaan

yang berlebihan.

Sikap menyimpan atau wmenabung di kalangan responden


















terpaksa mengasuh ramai anak. Anak-anak yang membesar di sini
akan membentuk personaliti yang lemah dan menjadi kurang cerdas

akibat proses sosialisasi yang lemah dan negatif ini.

Secara keseluruhannya, dapatlah dikatakan bahawa masalah
sosio-ekonomi golongan buruh di ladang Carey Barat ini cukup serius.
Walaupun, sektor perladangan ini menyumbangkan dengan banyak kepada
kekayaan negara namun golongan proletariat tidak menikmati hasil
titik peluh mereka. Kekayaan estet adalah dicipta oleh buruh
kerana tanpa buruh estet-estet tidak mempunyai apa-apa nilai.

Apabila buruh bekerja, nilai premium $1.00 seekar akan menjadi
$10,000. Jadi, keuntungan adalah hak golongan proletariat. Malangnya
di negara kita, di mana 'modal' menjadi Tebih penting dari 'buruh’,
golongan proletariat bukan sahaja tidak menikmati hasil titik peluh
mereka malah mereka dieksploitasi sehingga terjerumus dalam kemiskinan.
Apa yang amat menyedihkan lagi ialah kemelaratan hidup mereka ini
bukanlah satu fenomena sementara tetapi akan kekal selagi struktur

ekonomi kapitalis yang ada sekarang terus dikekalkan.

5.2 Cadangan-candangan

Di sini beberapa cadangan dikemukakan yang mungkin dapat
memberi suatu penyelesaian bukan sahaja kepada golongan buruh di
estet Carey Barat bahkan bagi golongan buruh di seluruh sektor

perladangan.

kecil sahaja yang dapat menikmati kemajuan serta kesenangan hidup.
Jadi, adalah nyata pembasmian kemiskinan cuma akan dapat dicapai

dengan perombakan susunan ekonomi yang ada sekarang.

ii. Pekerja-pekerja harus digalakkan memiliki

saham-saham dalam syarikat vyang menquruskan

estet.

Pada akhirnya, estet-estet harus dimiliki dan diuruskan
oleh pekerja-pekerja sendiri dengan kerajaan bertindak sebagai
'pemegang amanah'. Golongan pekerja perlu diberi peluang untuk
menentukan bagaimana, pengeluaran harus diselanggarakan dan berapa
banyak harus diperuntukan sebagai gaji dan berapa banyak untuk
dilabur semula. Konsep ini dipraktikan di negara-negara maju

seperti Sweden dan Norway.

Sebagai kata akhir, dalam kajian kes ini terdapat beberapa
kelemahan dan kekurangan disebabkan kesuntukan masa membuat kajian
lapangan dan masalah kewangan. Kajian ini akan menjadi lebih

sempurna sekiranya,

i. Kajian lapangan ini dibuat bagi suatu jangkamasa
panjang

ii. Kajian ini merangkumi aspek-aspek sosio-ekonomi
lain yang berkaitan supaya dapat suatu gambaran

yang lebih jelas

1ii. Kutipan data-data yang mencukupi lagi menyeluruh





























